
Ein Llywydd Anrhydeddus, Yr Athro Bobi Jones

a Shirley Williams, Cadeirydd CYD yn torri'r gacen

i ddathlu dengmlwyddiant CYD, a lansio'r llyfr

CYD YN CYDIO a olygwyd gan Yr Athro Bobi Jones

CYD YN YR EISTEDDFOD

Roedd 65 o dimau wedi cystadlu yn y Cwis eleni a Tim y Preseli oedd yn fuddugol yn y rownd
derfynol a gynhaliwyd ym Mhabell y Dysgwyr yn Eisteddfod Nedd a'r Cyffiniau. Daeth Canolfan Iaith
Clwyd yn ail, CYD Penrhyndeudraeth yn drydydd a CYD Abertawe yn bedwerydd. Braf oedd cael
cwmni Henri Williams o Banc y Midland i gyflwyno'r gwobrau. Roedd gennym arddangosfa o
weithgareddau CYD ym Mhabell y Dysgwyr. Diolch arbennig i aclodau canghennau Pontardulais ac

Afan a fu yno yn cynorthwyo. Dangoswyd llawer o ddiddordeb yn ein gwaith ac roedd yn gyfle da i
werthu nwyddau.

Yn ystod yr wythnos cawsom parti Penblwydd 10 oed CYD a daeth llawer ynghyd i lansio'r llyfr CYD
YN CYDIO a olygwyd gan ein Llywydd Anrhydeddus Bobi Jones ac i fwynhau tamaid o'r gacen
penblwydd a dorrwyd ar y CYD gan Bobi a Shirley! Diolch i Gerallt Lloyd Owen a Barddas am osod
CYD yn destun i'r Englyn Cywaith yn Nhalwrn y Beirdd yn y Babell Lén. Dyma'r englyn fuddugol
gan tim Caerfyrddin:

Dewch fenywod, dewch frodyr, - dewch ieuanc

A dewch chwi yr henwyr,
Dewch oll, am fod gwlad a'i chur
Yn disgwyl am y dysgwyr.



CYD

Llywydd Anrhydeddus:
Yr Athro Bobi Jones

Cadeirydd: Shirley Williams
Is-gadeirydd: Neil Baker
Ysgrifennydd: Lona Davies
Trysorydd: Arthur Burt
Cadeirydd y Pwyllgor Cyllid: Emrys Wynn Jones

Cyfarwyddydd:
Ellen ap Gwynn, Yr Hen Goleg
Heol y Brenin, Aberystwyth, Dyfed SY23 2AX
Ffon: 0970 622143; Ffacs: 0970 611446

Noddir CYD gan Fwrdd yr laith Gymraeg
Mae CYD yn elusen gofrestredig (rhif 518371)

Golygydd Cadwyn CYD
Fran Disbury, Noddfa
Terrace Row, Tre-Taliesin
Machynlleth, Powys SY20 8JL
Ffon: 0970 832214

Mae Cadwyn CYD yn ymddangos pedair gwaith y
flwyddyn.
Dyddiadau cyhoeddi:
15 Mawrth 15 Mehefin 15 Medi 15 Ionawr
Dyddiad cau ar gyfer erthyglau, newyddion ac ati:
3 wythnos cyn cyhoeddi.

Dyddiad cau ar gyfer hysbysebion (copi barod
i'r camera): bythefnos cyn cyhoeddi.

Mae'n bosibl i rai sefydliadau/grwpiau addysg
baratoi rhifyn o Cadwyn CYD.
Cysylltwch &'t swyddfa.

HWYL HAF YN Y NANT

Daeth 28 i Hwyl Haf yn y Nant yn ystod yr
wythnos 12-19 Awst, yn cynnwys un gwr o
Siapan! Cafwyd wythnos hwyliog gyda phawb
yn cymryd rhan yn y gweithgareddau.
Uchafbwynt yr wythnos oedd cael cwmni
Dafydd Iwan a'r teulu yn y barbeciw a'r Noson
Lawen ar ddiwedd yr wythnos Braf oedd cael
cwmni Gareth Hughes, Swyddog Datblygu'r
Nant yn ystod yr wythnos. Bu'n gefn mawr i
un di-brofiad yn y gwaith!

Gwnaeth Gareth gofnod fideo o'r wythnos a
gobeithio y bydd ar gael i ddangos i chiyny
canghennau cyn bo hir.

GAIR O'R GADAIR

Mae'r penblwydd wedi cyrraedd! Mae CYD yn ddeg
oed!

Mae'n bwysig iawn ein bod ni'n dathlu, a gwneud hynny

gyda balchder.

- Balchder ein bod ni'n helpu pontio'r agendor
rhwng Cymry Cymraeg a'r sawl sy'n dysgu'n
iaith.

- Balchder ein bod wedi creu cyfleoedd arbennig i
ddysgwyr a Chymry llai hyderus eu Cymraeg i
ddefnyddio'r iaith.

- Balchder ein bod wedi creu mudiad sy'n helpu
sicrhau dyfodol yr iaith.

Fel rhan o ddathlu'n gorffennol cyhoeddwyd 'CYD YN
CYDIO!, llyfr sy'n cynnwys llawer o erthyglau byrion
gan bobl sy wedi bod yn aclodau canghennau a phobl sy
wedi bod yn gweithio dros CYD, ac yn dal i wneud
hynny. Mae'n werth ei ddarllen ac yn gwneud anrheg
Nadolig difyr dros ben!.

Mae'n sicr mai'r peth mwya cyffrous wrth ddathlu ydy'r
edrych ymlaen at y deng mlynedd nesa a thu hwnt. Yn
barod mae strategaeth tair blynedd, sy'n cynnwys llawer
0 brosiectau, yn cael ei ystyried gan Fwrdd yr Iaith , a
fydd, gobeithio, yn golygu rhagor o swyddogion cyswilit.

Mae'n bwysig i ni roi pwyslais o hyn ymlaen ar y

canlynol -

(a) y gweithle, lle gall y Gymraeg gael ei sefydlu fel
cyfrwng rhwng pobl sy'n gweld ei gilydd yn
gyson;

b rhieni sy'n dymuno i'w plant dderbyn addysg
Gymraeg er mwyn iddynt hwy rannu o'r un
profiad newydd a chyffrous;

(c) dysgwyr sy'n dechrau dysgu'r iaith, gan eu
cyflwyno i ethos CYD mor fuan 4 phosib.

'Rydym hefyd yn ymwybodol iawn o'r angen am
adnoddau parod ac yn hyderu y bydd modd gweithredu
ar hyn yn fuan, gan ein bod eisioes wedi sicrhau peth
nawdd ar gyfer y cyhoeddi.

Dewch gyda ni i wynebu her y degawd nesa, ac ymlaen
i'r ganrif nesa.

Shirley Williams







